
Vi ste ovdje:   Početna  Vijesti  Saopćenja za javnost  Službenici Policijske stanice Tešanj lišili slobode četiri lica zbog izvršenih 12 teških krađa

Policijski službenici Policijske stanice Tešanj su poduzimali intenzivne mjere i radnje na rasvjetljavanju krivičnih djela "Teška krađa" iz

člana 287. Krivičnog zakona FBiH, koja su počinjena u proteklom periodu na području općine Tešanj.

Kao rezultat naznačenih aktivnosti, policijski službenici su lišili slobode četiri lica, koja se sumnjiče za izvršenje teških krađa. Radi se o

licima H.M., rođen 1995. godine i B.M., rođen 1991. godine, iz Tešnja, te S.S., rođen 2000. godine i Š.V., rođen 2001. godine iz Doboj

Juga, dok se za jednom osobom iz Tešnja traga.

 

Nad navedenim licima je zavedena kriminalistička obrada, tokom koje se došlo do saznanja i dokaza da se navedena lica mogu dovesti u

vezu sa izvršenjem slijedećih krivičnih djela:

1. Teška krađa putničkog motornog vozila "Opel Vectra", izvršena u toku noći 09/10.08.2024. godine, u mjestu Medakovo, općina
Tešanj,

2. Teška krađa mješalice za beton iz kuće u izgradnji, izvršena u periodu od 05-08.09.2024 godine, u mjestu Medakovo, općina Tešanj,

3. Teška krađa u vikend kuću koja se nalazi u mjestu Bobare, općina Tešanj, odakle je otuđen jedan muzički zvučnik za reprodukciju
zvuka tzv. karaoke, jedan televizor marke Samsung i veća količina raznog alkoholnog pića, izvršena u periodu od 12-14.09.2024.
godine,

4. Teška krađa u kuću koja je locirana u mjestu Bobare općina Tešanj, izvršena u periodu od 08.09. do 14.09.2024. godine, odakle su
otuđeni razni kućanski predmeti,

5. Teška krađa u kuću u mjestu Bobare, odakle je otuđen jedan televizor i dva pištolja

proizvođača "Češka zbrojovka", izvršena u periodu od 22.08. do 14.09.2024. godine,

6. Teška krađa putničkog motornog vozila marke „VW Golf 2“, koje je bilo parkirano u ulici Enesa Galijaševića u Tešnju, izvršena u
periodu od 18.08. do 18.09.2024. godine,

7. Teška krađa iz rezervoara radne mašine "Volvo", koja se nalazila parkirana na gradilištu trase koridora „Vc“, u mjestu Kraševo,
općina Tešanj, odakle je otuđeno oko 110 litara pogonskog dizel goriva, izvršena u toku noći 19/20.09.2024. godine

8. Teška krađa iz rezervoara radne mašine "Komatsu", koja se nalazila parkirana na trasi auto-puta koridora "Vc“ u mjestu Kraševo,
općina Tešanj, kojom prilikom je otuđeno oko 400 litara pogonskog goriva dizel goriva, izvršena u toku noći 20/21.09.2024. godine,

9. Teška krađa, pogonskog goriva i akumulatora iz radnih mašina, te raznog alata i mašina iz kruga firme u mjestu Trepča, općina
Tešanj, izvršena u toku noći 22/23.09.2024. godine.

10. Teška krađa iz rezervoara radne mašine marke "Komatsu", koja se nalazila parkirana na gradilištu trase koridora "Vc" u mjestu
Lepenica, općina Tešanj, kojom prilikom je otuđeno oko 100 litara pogonskog dizel goriva, izvršena u periodu od 21.09. do
23.09.2024. godine.

11. Teška krađa u automate samouslužne praonice "Pousorje", koja je locirana u mjestu Jelah, općina Tešanj, a koja je izvršena tokom
noći 30/31.08.2024. godine,

12. Teška krađa u automate samouslužne praonice "Pousorje", koja je locirana u mjestu Jelah, općina Tešanj, a koja je izvršena tokom
noći 02/03.09.2024. godine.

U sklopu aktivnosti na dokumentovanju navedenih krivičnih djela, vršeni su pretresi stambenih i drugih objekata sa ciljem pronalaska

otuđenih predmeta i drugih dokaza. Izvršenim pretresima pronađen je dio otuđenih predmeta, kao i materije koja asocira na opojnu

drogu, a zavedenom kriminalističkom obradom došlo se do određenih saznanja koja će biti korisna za pronalazak i ostalih otuđenih

predmeta.

Naznačenim aktivnostima službenika Policijske stanice Tešanj uspješno je rasvijetljeno i zadokumentovano dvanaest teških krađa, te su

nastavljene operativne aktivnosti kriminalističkih istražitelja na rasvjetljavanju i drugih krivičnih djela koja su eventualno počinjena od

strane prijavljenih lica.

Nakon dokumentovanja naznačenih krivičnih djela i prikupljenih dokaza, službenici Policijske stanice Tešanj će protiv gore navedenih

lica, Kantonalnom tužilaštvu Zeničko-dobojskog kantona, dostaviti Izvještaj o počinjenim krivičnim djelima i otkrivanju izvršilaca, zbog

postojanja osnova sumnje da su počinila krivično djelo "Teška krađa" iz člana 287. Krivičnog zakona FBiH.

